
KANPO-MERKATARITZAREN ESTATISTIKA (KAMEE). 2024ko urtarrila 
 

Esportazioek %12,7 egin dute atzera 2024ko urtarrilean 
Euskal AEn  

 
Inportazioak %4,8 murriztu dira, eta 116,1 milioi euroko merkataritza-saldo positiboa 
izan da 
 
Euskal AEko ondasunen esportazioak 2.376 milioi eurora iritsi ziren 2024ko urtarrilean, aurreko 
urteko hil berean baino %12,7 gutxiago, Eustatek landutako datuen arabera. Inportazioei 
dagokienez, %4,8ko jaitsiera izan da, eta inportazio ez-energetikoek %12,3 egin dute behera; aldiz, 
inportazio energetikoek %16,0 egin dute gora. 
 
Merkataritza-saldoa positiboa da, 116 milioi eurora iritsi baita, %105,1eko estaldura-tasarekin. 
 

 
 
Hil honetan Arabako esportazioak %17,5 jaitsi dira; Bizkaian %13,6 eta Gipuzkoan %5,5. Bizkaiko 
energia-esportazioak %26,7 gutxitu ziren aurreko urteko hil beraren aldean. 
 
Araban, esportazioak "Garraio-materialean" kontzentratzen dira 417,1 milioirekin (guztizkoaren 
%54,4) eta "Metalak eta beren manufakturak" atalean 126,5 milioirekin (guztizkoaren %16,5), 
%24,2ko atzerakadarekin bi kasuetan. 

Gipuzkoan, nazioarteko merkataritzaren ia %75 (%74,8) muga-zergen atalean bildu da, eta portaera 
desberdinak izan ditu urte arteko konparazioan: "Materiala, makinak eta tresna elektrikoak" (%+10,7), 
"Garraio-materiala" (%-9,4) eta "Metalak eta beren manufakturak" (%-7,2). 
 
Bizkaian, gora egin dute garraio-materialak (%20,2) eta material, makina eta tresna elektrikoek 
(%3,6), eta behera egin dute produktu mineralek eta energetikoek (%-26,4, 123,3 milioi esportatuta), 
hau da, aurreko urteko hil berean baino 44,1 milioi euro eta 71.284 tona gutxiago; eta behera egin 
dute koipeek eta olioek (%-61,0) eta metalek eta beren manufakturek (%-18,0). 
 

2024ko urtarrilean merkaturatutako produktuak    
 
Produktuen xehetasunetara jaitsiz, 2024ko urtarrilean hamar muga-zergen partida nagusiek 
esportazioen %41,7 kontzentratu zutela ikus daiteke, 991,4 milioi euroko balio bateratuarekin. 
 
25 muga-zergen partida nagusien barruan, azpimarratzekoak dira horietako hirutan izandako igoerak: 
"Hamar pertsona edo gehiago garraiatzeko ibilgailu automobilak" (%97,6 eta 19,5 milioi esportatuak), 
"Turborerreaktoreak, turbopropultsatzaileak eta gainerako gas-turbinak, horien zatiak eta osagaiak 
barne" (%59,1 eta 30 milioi) eta "Ibilgailu automobilen zatiak eta osagarriak" (%14,8 eta 197,4 milioi). 
"10 pertsona baino gutxiagoko turismoak" %24,1 jaitsi dira, "Petrolio-olio finduak" %30,6, "Hodi eta 
profil hutsak, soldadurarik gabeak, burdina edo altzairuzkoak" %29,0 eta "Barrak eta profilak, altzairu 
herdoilgaitzezkoak" %43,9.  

Inportazioen kasuan, eta muga-zergen 25 partida garrantzitsuenen kasuan, hazkunde 
esanguratsuak honako hauetan kontzentratzen dira: "Petrolioaren edo mineral bituminosoaren olio 
gordinak" (%6,2 eta 456,0 milioi inportatuak), "Petrolioaren olio finduak" (%141,9 eta 178,3 milioi), 
"Beroan ijeztutako produktu lauak, burdinazkoak edo aleatu gabeko eta xaflatu edo estali gabeko 
altzairuzkoak > 599 mm" (%49,5 eta 80,6 milioi), "Aluminio gordina" (%85,5 eta 30,9 milioi) eta "Soja-
olioa" (14,4 milioi). 
 
Bestalde, jaitsi egin dira "Petrolio-gasa eta gainerako hidrokarburo gaseosoak" atalaren erosketak: 
122,2 milioitik (2023ko urtarrilean) 89,3 milioira (2024ko urtarrilean), tonatan 197.266 izatetik 144.139 
izatera igaro da. Metagailu elektrikoen eta horien zatien inportazioak ere jaitsi egin dira (%-47,6). 

 
ARABA. Esportazioak 2024ko urtarrilean 
 
Araban esportazioak %17,5 gutxitu dira aurreko urteko hil beraren aldean. Portaera hori honako 
hauetan oinarritzen da batez ere: "10 pertsona baino gutxiagoko turismoak" (217,7 milioi), %28,6ko 
jaitsierarekin; "Salgaiak garraiatzeko ibilgailu automobilak" (143,4 milioi, -% 26,2) eta "Hodi eta profil 
hutsak, soldadurarik gabeak, burdinazkoak edo altzairuzkoak" (38,8 milioi, -%32,0). Hala ere, 
"Kautxuzko pneumatiko berriak" (62,6 milioi) %21,9 hazi dira. 
 

 
 

BIZKAIA. Esportazioak 2024ko urtarrilean 
 
Bizkaiko lurralde historikotik egindako esportazioek %13,6 egin dute atzera. "Petrolio-olio finduak" 
(%-29,0 eta 2023ko urtarrilean baino 42,5 milioi gutxiago) eta "Altzairu herdoilgaitzezko barrak eta 
profilak" (%-49,9, 16,7 milioi gutxiago) dira, partidarik garrantzitsuenen artean, beherakada horren 
erantzuleak. 
 
Aitzitik, "Turborerreaktoreak, turbopropultsoreak eta gasezko gainerako turbinak, horien zatiak eta 
osagaiak barne" (%60,3 eta 29,9 milioi) eta "Ibilgailu automobilen zatiak eta osagarriak" (%11,9 eta 
77,8 milioi) sektoreen salmentak hazi egin dira.  

GIPUZKOA. Esportazioak 2024ko urtarrilean 
 
Gipuzkoako esportazioek %5,5 egin dute atzera hil honetan, nahiz eta igoera nabarmenak izan diren 
honako partida hauetan: "Ibilgailu automobilen zatiak eta osagarriak" (%16,8), "Makina-erremintak 
eta forjatzeko, estanpatzeko, zizailatzeko, puntzonatzeko, hozkatzeko, biribilkatzeko, kurbatzeko, 
tolesteko eta abarrerako" (%195,9) eta "Hamar pertsona edo gehiago garraiatzeko ibilgailu 
automobilak" (%107,0 eta 17,3 milioi esportatu). Partida garrantzitsuenen artean, batez ere jaitsi dira 
"Aleatu gabeko burdinazko edo altzairuzko profilak" (%-15,7) eta "Burdinazko edo altzairuzko 
gainerako manufakturak" (%-15,8). 

Jatorria-helmuga herrialdeak, 2024ko urtarrila 
 
2024ko urtarrilean, bost herrialdek (Frantzia, Alemania, Italia, Estatu Batuak eta Erresuma Batua) 
osatzen dute Euskal Autonomia Erkidegoko bezero nagusien taldea, esportatutako guztiaren %53 
hartu baitute (1.259.3 milioi). Horietako hiru EB 27koak dira, eta %65,8 biltzen dute. 
 
Frantzia, 442,9 milioi eurorekin guztira, esportazioen xede bakoitzeko herrialdeen rankingaren lehen 
postuan dago hilabete honetan, eta honako hauek jasotzen dituen 650 produktu-moten artean 
nabarmentzen da: "Petrolio-olio finduak" (71,1 milioi), "Ibilgailu automobilen zatiak eta osagarriak" 
(32,0 milioi), "Kautxuzko pneumatiko berriak" (30,0 milioi), "Salgaiak garraiatzeko ibilgailu 
automobilak" (23,4 milioi) eta "10 pertsona baino gutxiagoko turismoak" (17,7 milioi). 
 
Alemaniarako esportazioak 382,9 milioi eurokoak izan dira hil honetan, eta, batez ere, automobilaren 
sektorearekin lotutakoetan bildu dira, Frantziako kasuan bezala: "10 pertsona baino gutxiagoko 
turismoak" (89,2 milioi), "Salgaiak garraiatzeko ibilgailu automobilak" (52,4 milioi), "Ibilgailu 
automobilen zatiak eta osagarriak" (39,6 milioi) eta "Kautxuzko pneumatiko berriak" (24,1 milioi), 
guztira 411 produkturentzat. 
 
Italia, hilabete honetan, hirugarren postuan dago 148,0 milioirekin, eta bere transakzioetan ere 
automobilaren sektorea da nagusi: "10 pertsona baino gutxiagoko turismoak" (18,0 milioi), "Kautxuzko 
pneumatiko berriak" (12,3 milioi), "Ibilgailu automobilen zatiak eta osagarriak" (6,8 milioi), "Hamar 
pertsona edo gehiago garraiatzeko ibilgailu automobilak" (5,3 milioi) eta "Salgaiak garraiatzeko 
ibilgailu automobilak" (4,2 milioi). Era berean, "Soja-olio" kantitate handia esportatu da (8,9 milioi) 435 
produktutarako. 
 
Estatu Batuetara 146,9 milioi euro esportatu dira. "Petrolio-olio finduak" (7,0 milioi), "Biodiesel eta 
bere nahasketak" (27,8 milioi), "Hodi eta profil hutsak, soldadurarik gabeak, burdinazkoak edo 
altzairuzkoak" (13,1 milioi) eta "Turborerreaktoreak, turbopropultsoreak eta gainerako gas-turbinak, 
horien zatiak eta osagaiak barne" (12,1 milioi) erosi ditu, 352 produkturentzat guztira. 
 
Erresuma Batuak, hil honetan, Euskal AEko esportazio guztien %5,8 (138,7 milioi) biltzen du; 
horietatik 15,4 milioi "Turborerreaktoreak, turbopropultsoreak eta gainerako gas-turbinak, horien 
zatiak eta osagaiak barne" eta 11,3 milioi "Aleatu gabeko burdinazko edo altzairuzko profilak" dira; bi 
produktu horiez gain, garrantzitsuenak automobilgintzaren sektorean biltzen dira: 12,2 milioi "10 
pertsona baino gutxiagoko turismoak", 8,9 milioi "Ibilgailu automobilen zatiak eta osagarriak" eta 7,3 
milioi "Kautxuzko pneumatiko berriak", 397 produktu desberdinetarako, besteak beste. 
 
Errusiara egindako esportazioak (4,3 milioi), funtsean, "Ontziak eta paketatzeko gailuak garbitzeko, 
betetzeko, ixteko, etiketatzeko makinak" dira, 3,2 milioirekin; gainerakoa (1,1 milioi) 12 produktu 
desberdinetan banatzen da. 
 
Gure inportazioen %43,1, hil honetan, EB 27tik atera dira. Ondasunak hornitzen dituzten herrialdeen 
artean, Alemania nabarmentzen da 236,1 milioiko transakzioekin, batez ere "Ibilgailu automobilen 
zatiak eta osagarriak" (23,4 milioi), "Motor eta sorgailu elektrikoak (multzo elektrogenoak izan ezik)" 
(8,2 milioi) eta "Produktu lauak, ijeztuak, burdinazkoak edo aleatu gabeko altzairuzkoak > 599 mm" 
(14,1 milioi). 
 
Frantziari gehien eskatu zaion produktua, beste hilabete batez, "Burdinurtu, burdina edo altzairuzko 
txatarra" izan da, 24,7 milioirekin 157,7 milioi guztira 701 produktu motaren artean banatuta. 
 
Estatu Batuetatik etorritako inportazioak (234,2 milioi) Frantziakoak eta ia Alemaniakoak baino 
handiagoak izan dira: "Petrolio- edo mineral-olio bituminosoak" (73,7 milioi), "Soja-babak, baita 
hautsiak ere" (62,4 milioi), "Petrolio-olio finduak" (55,0 milioi) eta "Muntatutako gailu erdieroale 
fotosentikorrak edo ez eta kristal piezoelektrikoak eta horien zatiak" (%12,4). Aipatzekoa da hilabete 

honetan ez dela erregistratu herrialde horretatik datorren "Petrolio-gasaren eta gainerako 
hidrokarburo gaseosoen" inportaziorik. 
 
Nigeriatik 143,6 milioi "Petrolio edo mineral bituminosozko olio gordinak" inportatu dira, Mexikotik 
102,4 milioi eta Brasildik 98,6 milioi. 
 
Gehien inportatzen den produktu txinatarra ohiko "Metagailu elektrikoak eta horien zatiak" dira, 11,8 
milioirekin. Nabarmentzekoak dira, halaber, "Motozikleten, bizikleten eta elbarrientzako ibilgailuen 
zatiak eta osagarriak" (6,4 milioi) eta "Txorrota-gaiak, balbulak eta antzeko organoak hodietarako" 
(4,2 milioi), 130,9 milioi guztira, 556 produktu desberdinen artean banatuta. 
 
2024ko urtarrilean Errusiari 99,7 milioi euroko balioa eman zaio, hau da, "Aluminio gordina" (8,6 milioi) 
eta, batez ere, "Petrolio-gasa eta gainerako hidrokarburo gaseosoak" (89,1 milioi), hau da, Euskal 
AEk urtarrilean produktu horretatik inportatutako guztiaren %99,9. 
 
Inportazio energetikoak, 729,6 milioi, honela banatu dira: 329,7 milioi Amerikatik (%45,2), 128,7 milioi 
Estatu Batuetatik, 102,4 milioi Mexikotik eta 98,6 milioi Brasildik; Europatik 173,8 milioi (%23,8) 
inportatu dira, Errusiaren (89,1 milioi), Erresuma Batuaren (37,8 milioi), Portugalen (24,1 milioi), 
Herbehereen (11,6 milioi), Belgikaren (5,9 milioi) eta Norvegiaren (4,2 milioi) artean; Afrikatik 143,6 
milioi Nigeriatik; Asiatik 82,5 milioi ia guztiak Saudi Arabiatik (81,3 milioi). 

